
7 Ja si vastedegje, atte æi si diettam gost dat bođi.

8 Ja Jesus sigjidi celki: de imge mon digjidi cælke, man famo mield mon nuft daǥam.

9 Mutto son sardnogođi olbmuidi dam værdadusa: olmuš vidnegarden rakadi, ja balkati dam vidnegarden olbmaidi; ja manai nubbe ædnami viek gask.

10 Ja go aigge bođi, de bijai son balvvalægjes, vidnegarden olbmai lusa, vai sunji si addaši vidnegarden šaddost; mutto olbmak cabme su, ja vuolgategje su lutæsek erit guoros gieđai.

11 Ja vela son bijai nubbe balvvalægje; mutto si cabme maida damgis, ja bilkedegje su, ja vuolgategje su guoros gieđai lutæsek.

12 Ja son bijai vela goalmad; mutto damgis si havadutte, ja nordastegje su olgus.

13 Mutto vidnegarden hærra celki: maid daǥam mon? Mon bijam muo barne dam rakis, go si oidnek su, de si daiddek hæppanaddašgoattet.

14 Mutto go vidnegarden olbmak oidne su, de si arvvalegje vaimostæsek, ja celkke: dat læ arbbijægje; boattet, goddop mi su, vai arbbe min šadda.

15 Ja si nordastegje su vidnegarden olggo bællai, ja godde su. Maid dakka dalle vidnegarden hærra sigjidi?

16 Son boatta ja daid vidnegarden olbmaid hævat, ja balkat ærrasidi vidnegardenes. Mutto go si dam gulle, de celkke si: ellus nuft goassegen dappatuvvu!

